
Henrik Fleischer,  
Inatsisartuni ilaasortaq, Partii Naleraq 
Maani 

Danmarkimi katsorsartittunut § 37 apeqqutinut akissuteqaat 

 

Asasara Henrik Fleischer 

 

Inatsisartut suleriaasiat § 37 malillugu apeqqutit imaattut nassiuppatit. Apeqqutitit ataani 

assilineqarput ataasiakkaarlugit akineqarlutik. 

 

Apeqqut 1 

Kalaallit Nunaanninngaanniit Danmarkimut katsorsartikkiartortarneq ukiumut 

qanoq naleqarpa? 

a. Aningaasartuutit tamakkiisut. 

b. Aningaasartuutit tamakkiisut inunnut suliaritittunut agguaqatigiissillugu 

annertussusaat. 

c. Katsorsartinnerup nalaani katsorsartittoq Danmarkimi toqusimappat, timaata 

Kalaallit Nunaannukaannerata Naalakkersuisunit akilerneqartalissagaluarpat 

ukiumut qanoq naleqarpa? 

 

Akissut:  

a. Aningaasartuutit tamakkiisut 

 

Danmarkimi katsorsartinnermut aningaasartuutit tamakkiisut ataani takussutissiaq 1-mi 

takutinneqarput: 

 
Takussutissiaq 1 aningaasartuutit 2012-2016 

Ukioq Koruunit. 

2012 132.879.109 

2013 132.532.509 

2014 115.340.036 

2015 123.346.212 

2016 128.007.037 

 

b. Suliaritittunut agguaqatigiissillugu 

 

Agguaqatigiissillugu akit takussutissiaq 2-mi takuneqarsinnaavoq: 

 
Takussutissiaq 2 aningaasartuutit 2012-2016, katsorsartittut amerlassusaat katsorsartittullu 

agguaqatigiissillugit 

Ukioq Koruunit Katsorsartittut Aningaasartuutit 

2012 132.879.109 904 146.990 

2013 132.532.509 887 149.417 

2014 115.340.036 897 128.584 

02-02-2017 

Sags nr. 2017 - 2242  

Akt nr. 4447096 

 

Postboks 1160  

Tlf: 34 50 00  

Fax: 34 55 05  

3900 Nuuk  

Email: pn@nanoq.gl 

www.naalakkersuisut.gl 

 

 



2 
 

2015 123.346.212 901 136.899 

2016 128.007.037 933 137.199 

 

 

 

c. Katsorsartinnerup nalaani katsorsartittoq Danmarkimi toqusimappat, timaata Kalaallit 

Nunaannukaannerata Naalakkersuisunit akilerneqartalissagaluarpat ukiumut qanoq 

naleqarpa? 

Kalaallit Nunaanni peqqinnissaqarfimmit Danmarkimi toqusut timaanik 

maannakkuugallartoq angerlaassilluni assartuineq isumagineqarneq ajorput. Suliassaq 

ilisinissamik aaqqissuussisartup isumagisarpaa. Akissut naatsorsuutini kisitsisinik 

tunngaveqanngilaq, makkuli tunngavigalutit naatsorsorneqarput:  

 

 Illerfik ataaseq timmisartukkut assartorneqarnerata akia 20.000 aamma 40.000 

koruunit akornaniittarpoq 

 

 Illerfik ataaseq umiarsuakkut assartorneqarnerata 3.000 aamma 6.000 koruunit 

akornaniittarpoq 

 

 Ikuallatap arsai timmisartukkut assartorneqarnerata akia 1.000 – 3.000 koruunit 

akornaniittarpoq 

 

 Ikuallatap arsai umiarsuakkut assartorneqarnera akia 500 – 1.000 koruunit 

akornaniittarpoq 

 

Assartuinerup saniatigut illerfimmut zinkiusumut aningaasartuuteqarpoq, taannalu 

10.000 aamma 20.000 koruunit akornaniittarpoq angissuseq apeqqutaatillugu. Toqusup 

timaa ikuallanneqarsimatillugu aningaasartuutit illerfimmut nalinginnaasumut, 

ikuallanneqarnera arsaalu akia 10.000 aamma 15.000 kr. akornaniittarpoq.  

 

Napparsimasut Danmarkimiinnerminni toqukkut qimaguttut 2015-mi 14-niupput aamma 

2016-mi arfineq marluullutik, tassalu agguaqatigiissillugu 10,5-iullutik. 

 

Tamanna tunngavigalugu ukiumut aningaasartuutit agguaqatigiissillugit 

naatsorsorneqarsinnaapput taakkulu takussutissiami 3-mi takutinneqarput.  

 
Takussutissiaq 3 ukiumut toqusimasup timaa assartorneqarnera assartornerit allanngorarnerat 

tunngavigalugu, koruunit ilivitsukkaarlugit. 

Koll 1 Koll 2 Koll 3  Koll 4  Koll 5  Koll 6 

Assartoriaaseq Assartornera 
agguaqatigiissillugu 

Agguaqatigiissillugu 
iliveq  

Koll 2 + 
Koll 3  

Toqusut 
amerlassusaat 
agguaqatigiissillugu  

Aningaasartuutit 
tamakkerlugit 

Timmisartukkut/ 
Iliveq 

30.000 kr. 15.000 kr. 45.000 
kr. 

10,5 472.500 kr. 

Umiarsuakkut/ 
Iliveq 

  4.500 kr. 15.000 kr. 19.500 
kr. 

10,5 204.750 kr. 

Timmisartukkut 
/Arsaa 

  2.000 kr. 12.500 kr. 14.500 
kr. 

10,5 152.250 kr. 

Umiarsuakkut / 
arsaa  

     750 kr. 12.500 kr.  13.250 
kr. 

10,5 139.125 kr. 

Apeqqut 2 

Ukiuni kingullerni Kalaallit Nunaanninngaanniit Danmarkimut 

katsorsartikkiartortarnerup ukiumut nalinga qanoq nikerarsimava? 

 

Akissut: 

 

Takussutissiap 2 takutippaa 2014-mi ukiumut aningaasartuutit 115,3 mio. koruuniniit 

2012-mi 132,9 mio. koruuninut nikingasut. 

 

Apeqqut 3 

Kalaallit Nunaanninngaanniit Danmarkimut katsorsartikkiartortartut Kalaallit 

Nunaata peqqinnissaqarfianit isumagineqalernissaannut missingersuutit qanoq 

isikkoqarpat? 

 

Akissut: 

 

Ukiuni kingullerni arlaqartuni Peqqinnissaqarfimmi katsorsaanerit amerlanerpaat 

Kalaallit Nunaata avataani pisartut sapinngisamik nunatsinnut angerlaallugit 

tiguniarnissaanut sulissutigineqartuarpoq. Tamanna isumaqarpoq ullumikkut 

napparsimasut Danmarkimut katsorsartikkiartortut maani Kalaallit Nunaanni 

katsorsartinnissamut imaluunniit misissortinnissamut neqeroorfigineqarsinnaanavian-

ngitsut. Taamaattorli annikitsunnguamik telemedicin atorlugu misissortinnerit 

Danmarkimi pisartut, allannguuteqalaarsinnaapput maani Danmarkimiit immikkut 

ilisimasallit peqatigalugit.  

 

Napparsimasut Danmarkimukaanneqartartut annertuumik immikkut ilisimasalimmik 

paasisaqarnissaminut katsorsartinnissaminullu pisariaqartitsisuupput, tamatumalu 

Kalaallit Nunaanni pilersinneqarnissaanut periarfissaqanngilaq, 

misilinneqassagaluarpallu Kalaallit Nunaannut annertuumik aningaasartuutaassaaq 

ullumikkumullu aningaasartuutaasartunut sanilliullugu akisungaatsiassalluni.  

 

Kalaallit Nunaanni qaffasissumik immikkut ilisimasalinnit katsorsartittarneq 

atuutilersinneratigut atorfinitsitsineq atorfeqaannartitsinerlu unamminartuussaaq 

qaangerneqarsinnaanngitsoq. Ilaatigut innuttaasut ikippallaarnerat peqqissutsikkut 

immikkut ilisimasallit piginnaasaqarnertik attatiinnarlugulu  ineriartortinnissaanut, 

tamatumani ataavartumik akulikitsumillu suliarineqarnissaanik piumasaqaatitalik, 

pissutigalugu. Aammattaaq ilaatigut  peqqutaavoq kalaallit nunaanni peqqinnissaqarfik 

immikkut ilisimasalinnik tamanik atorfinitsitsisariaqassammat taakkua 

matussuserniarlugit, taakkuali napparsimasut amerlassusaat tamakkiisumik 

katsorsaanissamut tunngavissaqassanngimmat.  

  

Ullumikkumiit qaffasissumik immikkut katsorsaanermik tigusineq illuutinut, atortunullu 

annertuumik aningaasartuutissanik ilaqassaaq. Kingullermut taasamut teknikikkut 

ineriartornermut atortut atorluarneqaratilluunniit nutaanngilissapput aammattaarlu 

tamatumani pissuteqarpoq innuttaasut ikittuinnaanerat . 

 

Immikkut suliat tamaasa tiguneratigut Kalaallit Nunaanni nutaamik 

napparsimaveqalernerata immikkut suliassat soorlu assersuutigalugu qinnguartaalluni 

katsorsaanerit sianiutitigullu pilattaanerit malitsigisaanillu katsorsaanerit kiisalu 

uummalluttunik pilattaanerit tamatumalu kingunerisaanik katsorsaanerit. Atortut 

eqqarsaatigalugit napparsimasunut taakkununnga misissueqqissaarnissamut atortunik  

immikkut ittunik peqarnissaq pisariaqartinneqartussaavoq.  

 

Apeqqut 4 

Kalaallit Nunaata peqqinnissaqarfiani katsorsaanerit tamarmik pilissappata 

specialistit sorliit qassillu amigaatigineqassappat, aammalu qanoq 

akeqassappat? 

 

Akissut: 

 

Assersuutigalugu immikkut ilisimasalittut taaneqarsinnaapput sianiutinik pilattaasartut, 

uummatit nakorsaat pilattaasartut, sinitsitsisartutut sulisut uummalluttunik sinitsitsinermik 

immikkut ilisimasallit, uummatinut puannullu maskiinanik atuinissamut teknikerit il.il. 

Immikkut ilisimasallit arlalippassuit napparsimasunik ikittuaqqanut katsorsaanermut 

atorneqartussat. 

  

Aammattaaq nakorsanik immikkut ilisimasalinnik atorfinitsitsiortornermi 

piumasaqaataassaaq peqqissaasunik immikkut ilinniarsimasunik soorlu 

assersuutigalugit sianiutitigut pilattaanermi peqqissaasut, sianiutitigut 

pilattarneqarsimasunut peruluttunut peqqissaasut, uummalluttunik pilattaanermi 

peqqissaasut kiisalu peqqissaasunut ikiortinik napparsimasunik katsorsarneqartunik  

paaqqutarinnillutillu paarsisussanik atorfinitsitsiortornissaq. Tamatumunngalu uiggiullugu 

aamma Kalaallit Nunaanni peqqinnissaqarfimmi nappaateqartutut pissuseqartunut 

immikkoortortaqarfimmik, radiofysiologisk afdelingimik sianiutikkut fysiologisk afdeling-

mik il.il. pilersitsisoqarnissaa pisariaqartinneqassaaq. 

Apeqqut 5 

Kalaallit Nunaanninngaanniit Danmarkimut katsorsartikkiartortartut Kalaallit 

Nunaanni peqqinnissaqarfiup imaluunniit Naalakkersuisut pigisaanik kalaallit 

illuatut ittumik namminneq peqalissappata aningaasartuutaajumaartut 

missingersuutaat qanoq isikkoqarpa? 

 

Akissut:  

 

Danmarkimi Kalaallit Illuutaat suliffeqarfittut imminnut ingerlattuupput pisortallu 

tapiissutaannik aningaasalersugaallutik. Suliffeqarfiup imminut ingerlattup siulersuisut 

qullersatut aqutsisorisarpai taakkulu siulersuisut sinnerlugit ulluinnarni ingerlatsineq 

suliarisarpaat matumani siulersuisut sinnerlugit ulluinnarni aqutsisumik atorfinitsitsineq 

soraarsitsinerlu. Tassunga naleqqiullugu Peqqissutsimut Pitsaaliuinermullu 

Aqutsisoqarfimmit Kalaallit Peqqissartut Illuata tamakkiisumik aqutsisuuvoq ulluinnarnilu 

ingerlanneqarneranut aqutsisumik atorfinitsitsisarluni. Danmarkimi Kalaallit Illuutaat 

Namminersorlutik Oqartussanit, Kommuninit Danskillu Naalagaaffiannit 

tapiissutisisarput. Danskit oqartussaasuinit tapiissuteqartarneq Danmarkimi kalaallit 

illuutaasa Danmarkimi pisortat sinnerlugit innuttaasunik Kalaallit Nunaaneersunik 

Danmarkimilu inuit allattorsimaffianni cpr-mi  sumi najugarnermi nalunaarsorsimasunik 

sullissisarnerat tunngavilersuutaasarpoq. Kalallit Peqqissartut Illuata suliarisartagai 

danskit oqartussaasuinit aningaasalersorneqarlutik suliassanut 

assersuunneqarsinnaanngillat. Danmarkimi kalaallit peqqissartut illuat, kalaallit 

illuutaannut assingusoq taamaalilluni ukiumoortumik ilanngaatissat ilanngaatigereerlugit 

aningaasartuutissatut sinaakkusiussannik kontumi pingaarnermi 34.11.04 – Kalaallit 

Peqqissartut angerlarsimaffiannut  aningaasaliissutaasunut naapertuuttunik 

pisariaqartitsivoq taakkulu 2017-mi 32,0 kr.-upput. Peqqissutsimut 

Naalakkersuisoqarfiup maannakkut Kalaallit Peqqissartut illuata illu inissisimaffia 

Østerbromiittoq attartugaraa tassami attartornissamik isumaqatigiissutaasoq 

siusinnerpaamik 01. april 2017-miit atorunnaarsinneqarsinnaammat. Illup taassuma 

angeqataanik pisineq 2017-mi akigititaasut malillugit 120 mio. kr.-inik akeqarpoq.  

 

Inussiarnersumik inuulluaqqusillunga 

 

 

 

 

Agathe Fontain  
 

 


